
Gwerthusiad y Comisiwn Etholiadol o gynlluniau peilot 2017 
 
Heddiw mae'r Comisiwn Etholiadol wedi cyhoeddi ei werthusiad o 
gynlluniau peilot 2017. 
 
Cefndir 
 
Yn dilyn cyflwyno cofrestru etholiadol unigol a chofrestru ar-lein, 
mae hi wedi dod yn glir bod y canfas traddodiadol o dŷ i dŷ, fel sy'n 
rhagnodedig yn y gyfraith, wedi dod llai effeithlon a drytach i 
Swyddogion Cofrestru Etholiadol ei gynnal. Mae'r Comisiwn wedi 
amlygu risg parhau gyda'r ffordd gostus bresennol o ran y canfas, 
mewn adeg lle bo cyllidebau awdurdodau lleol yn dynn. Ym mis 
Gorffennaf 2016, gwnaeth ein hasesiad o gywirdeb a chyfanrwydd y 
cofrestrau nad yw'r system bresennol yn gynaliadwy yn yr hirdymor. 
 
Er y bydd rhyw fath o gyswllt gyda chartrefi yn mynd i barhau i fod 
yn ddull allweddol i Swyddogion Cofrestru Etholiadol archwilio eu 
cofrestrau, o leiaf yn y tymor byr/canol, mae potensial am 
newidiadau i wella effeithlonrwydd ac effeithiolrwydd y canfas 
blynyddol. Dyw'r mwyafrif o bobl ddim yn symud cyfeiriad bob 
blwyddyn, ac ni ddylai fod angen i Swyddogion Cofrestru Etholiadol 
wario symiau mawr o arian cyhoeddus i gadarnhau hyn. 
 
Y cynlluniau peilot 
 
Mae gan Lywodraeth y DU raglen o waith yn canolbwyntio ar sut i 
sicrhau bod y system gofrestru etholiadol yn gallu cyflawni 
canlyniadau gwell i drigolion. Fel rhan o'r rhaglen hon, mae'r 
Llywodraeth wedi cychwyn cyfres o gynlluniau peilot yn 2016 a 
2017 i brofi newidiadau i brosesau canfas blynyddol presennol, gan 
ddefnyddio darpariaethau yn Neddf Cofrestru a Gweinyddiaeth 
Etholiadol 2013. 
 
Roedd y cynlluniau yn cynnwys pedwar model gwahanol i'r canfas 
presennol: 

• Llythyron Hysbysu Cartref 

 

 

Cynnwys 
 

Gwerthusiad y Comisiwn 
Etholiadol o gynlluniau 
peilot 2017 
 
Gwybodaeth am a dolen i 
werthusiad y Comisiwn sydd 
wedi'i gyhoeddi heddiw, dydd 
Iau 28 Mehefin.

 
Cofrestru etholiadol: 
diweddaru'r canllawiau  
 
Gwybodaeth am 
ddiweddariadau i'n 
canllawiau ar gyfer 
Swyddogion Cofrestru 
Etholiadol i ddangos 
newidiadau deddfwriaethol 
sy'n dod i rym ar 1 
Gorffennaf. 

 
Adroddiad y Comisiwn 
Etholiadol ar ymgyrchu 
digidol a gwella tryloywder 
i bleidleiswyr  
 
Gwybodaeth am a dolen i 
adroddiad y Comisiwn a 
gyhoeddwyd ddydd Mawrth 
26 Mehefin.

 
 

Rydym yn cyhoeddi bwletinau yn 
rheolaidd. Maent yn un o'n prif 
ffyrdd o gyfathrebu gyda 
Swyddogion Canlyniadau, 
Swyddogion Cofrestru Etholiadol 
a'u staff. Mae rhifynnau'r 
gorffennol o Fwletinau Cymru, 
Lloegr a'r Alban ar gael yma. 
Gallwch hefyd danysgrifio i'n 
cylchlythyr Gweinyddiaeth 
Etholiadol . 
 
Rhowch wybod i ni am unrhyw 
newidiadau staff yn eich tîm. 
Bydd hyn yn helpu i ni sicrhau 
bod ein rhestr bostio yn gyfredol. 

• Canfasio dros e-bost 
• Canfasio dros y ffôn 
• Canfasio gan ddefnyddio data 

 
Mae gofyn bod y Comisiwn yn gwerthuso unrhyw gynllun peilot a 
gynhelir o dan ddarpariaethau'r Ddeddf ac ry'n ni bellach wedi 
cyhoeddi ein gwerthusiad o gynlluniau 2017. Mae'r cynlluniau peilot 
wedi rhoi data pwysig i ni i helpu siapio cam nesaf newidiadau i 
gofrestru etholiadol ym Mhrydain Fawr. 
 
Prif ganfyddiadau 
 
Nid ydym yn meddwl bod unrhyw un o'r modelau peilot penodol yn 
barod i'w defnyddio'n ymarferol eto. Fodd bynnag, mae'r pedwerydd 
model, defnyddio data i alluogi Swyddogion Cofrestru Etholiadol i 
dargedu gweithgareddau canfasio yn cynnwys buddion posibl. Mae 
tystiolaeth o'r cynlluniau hyn yn dangos y gallai'r ymdriniaeth yma 
helpu Swyddogion Cofrestru Etholiadol i ddefnyddio eu 
hadnoddau'n fwy effeithlon. 
 
Ry'n ni'n credu y dylai'r Llywodraeth ganolbwyntio ar ddatblygu'r 
ymdriniaeth yma, ac ry'n ni wedi nodi nifer o newidiadau fyddai'n 
gwneud canfasio wedi'i arwain gan ddata yn fwy effeithiol ac 
ymarferol. 
 
Mae mwy o fanylion am ein hargymhellion yn ein hadroddiad 
gwerthuso. 

 

 

Cofrestru etholiadol: diweddaru'r canllawiau 
 
Fel nodwyd ym Mwletin 208, bydd nifer o ddarpariaethau yn 
Rheoliadau Cynrychiolaeth y Bobl (Cymru a Lloegr) (Diwygio) 2018 
yn dod i rym ar 1 Gorffennaf. Mae'r darpariaethau yma'n gwneud y 
newidiadau canlynol: 
 

• Ehangu'r amgylchiadau lle gall etholwr gael ei dynnu o'r 
gofrestr yn seiliedig ar un darn o dystiolaeth bod etholwr 
wedi marw. 

• Gofyn bod testun adolygiad yn cael gwybod am ganlyniad os 
oes gofyn am wrandawiad yn unig neu fod sylwadau wedi'u 
gwneud, a newid yr hawl i apelio mewn rhai amgylchiadau. 

• Bod dim angen cadarnhad ysgrifenedig bellach ar etholwr 
pan eu bod yn newid eu statws cofrestr agored. 

• Gofyn cynnwys negeseuon ychwanegol ar y ffurflen 
cofrestru etholiadol o ran gwirio cenedligrwydd a nodi gallai 
methu â darparu gwybodaeth sy'n ofynnol (gan gynnwys 
unrhyw gyfeiriadau blaenorol yn y 12 mis diwethaf), oedi 
cais i gofrestru Fel nodwyd ym Mwletin 211, diweddarwyd y 
ffurflenni ym mis Ebrill i ddangos y negeseuon yma fel rhan 
o gyfres o ddiweddariadau ehangach oherwydd GDPR. 

 
Ry'n ni wedi diweddaru ein canllawiau craidd i Swyddogion 
Cofrestru Etholiadol i ddangos y newidiadau yma. Mae'r log 
newidiadau ym mhob rhan o'r canllawiau yn rhoi crynodeb o beth 
sydd wedi newid a ble.   

 
 

Os oes Swyddog 
Canlyniadau/Swyddog Cofrestru 
Etholiadol yn cael eu penodi yn 
eich awdurdod, cysylltwch â'r tîm 
yng Nghymru drwy e-bostio 
gwybodaeth@comisiwnetholiado
l.org.uk  
 
Ry'n ni'n anfon y cylchlythyr yma 
atoch gan ei fod yn cynnwys 
gwybodaeth bwysig am waith y 
Comisiwn Etholiadol sy'n 
berthnasol i chi. Mae'r 
cylchlythyr yn rhan o dasg 
gyhoeddus y Comisiwn 
Etholiadol sydd â'i sail yn Neddf 
Pleidiau Gwleidyddol, Etholiadau 
a Refferenda 2000. Byddwn yn 
rheoli eich gwybodaeth bersonol 
a manylion cyswllt yn unol â 
Rheoliadau Diogelu Data 
Cyffredinol a deddfwriaeth 
diogelu data y DU, fel sydd yn 
ein hysbysiad preifatrwydd 
(https://www.electoralcommissio
n.org.uk/cymru/privacy-notice) 
 
Os nad ydych am dderbyn y 
cylchlythyr yma mwyach, 
gallwch ddad-danysgrifio unrhyw 
bryd. 

Adroddiad y Comisiwn Etholiadol ar ymgyrchu digidol a gwella 
tryloywder i bleidleiswyr 
 
Ddydd Mawrth 26 Mehefin, cyhoeddodd y Comisiwn Etholiadol 
adroddiad yn galw ar i Lywodraethau a Seneddau'r DU, a 
chwmnïau cyfryngau cymdeithasol, gymryd camau brys  i wella 
tryloywder wrth dargedu pleidleiswyr ar-lein. 
 
Mae'r adroddiad, oedd yn canolbwyntio ar ymgyrchu digidol, yn 
deillio o fwyfwy o gyfathrebu digidol ar-lein wedi'i dargedu at 
bleidleiswyr, yn ogystal â phryderon ynghylch honiadau diweddar o 
gam-wybodaeth, camddefnyddio data personol ac ymyrraeth o 
dramor. Mae argymhellion y Comisiwn yn cynnwys gwneud 
argymhellion ynghylch sut gellid moderneiddio cyfraith etholiadol i 
ddangos newidiadau i dechnegau ymgyrchu. Mae nifer o 
ymholiadau gan y Comisiwn wedi creu'r pecyn o argymhellion yn yr 
adroddiad. 
 
Mae cyllido ymgyrchu ar-lein eisoes wedi'i gynnwys yn y cyfreithiau 
ar wariant a rhoddion etholiadol.  Ond mae angen i'r cyfreithiau 
sicrhau mwy o eglurder ynghylch pwy sy'n gwario beth a ble a 
phryd, a chosbau llymach i'r rhai sy'n torri'r rheolau. 
 
Mae prif argymhellion yr adroddiad yn cynnwys:  

• Dylai llywodraethau'r DU newid y gyfraith ar frys fel bod gan 
ddeunyddiau ar-lein a gynhyrchir gan bleidiau, ymgeiswyr ac 
ymgyrchwyr argraffnod sy'n nodi pwy sydd wedi'u creu. 

• Dylai llywodraethau’r DU adolygu categorïau gwariant fel 
bod gofyn bod ymgyrchwyr yn darparu gwybodaeth fanwl 
ynghylch sut mae arian wedi'i wario ar ymgyrchoedd digidol. 

• Dylai cwmnïau cyfryngau cymdeithasol labeli pob hysbyseb 
etholiad a refferendwm y DU ar eu platfformau i wneud yn 
sicr fod y ffynhonnell yn glir, a chyflwyno eu cynigion ar gyfer 
cronfeydd data ar-lein o hysbysebion gwleidyddol. 

• Mwy o bwerau ymchwilio i'r Comisiwn Etholiadol i gael 
gwybodaeth a'r gallu i roi cosbau llymach.  

 
Y Comisiwn Etholiadol, Cymru  
Tŷ'r Cwmnïau, Ffordd y Goron, Caerdydd, CF14 3UZ  
Ffôn: 0333 103 1929  
Textphone: 18001 020 7271 0500 
gwybodaeth@comisiwnetholiadol.org.uk  
www.comisiwnetholiadol.org.uk  
© Y Comisiwn Etholiadol 2018 

